
Članovi Vijeća nacionalnih manjina BiH održali su 45. redovnu sjednicu na kojoj su usvojili
Informaciju o planiranim aktivnostima sa osvrtom na molbu za podršku udruženjima
nacionalnih manjina kroz izdvajanje procenta iz postojećih grantova Ministarstva civilnih
poslova BiH.

Na sjednici je usvojena i Informcija o izradi 6. periodičnog izvještaja Bosne i Hercegovine o
zakonodavnim i drugim mjerama na provođenju načela utvrđenih u okvirnoj konvenciji za zaštitu
nacionalnih manjina Vijeća Evrope.

K znanju je primljen materijal dostavljen iz Romskog informativnog centra "Kali Sara".

Vijeće nacionalnih manjina održalo je također i 4. tematsku sjednicu na kojoj je razmatralo aktivnosti
na otklanjanju nedostataka i usklađivanja Prijedloga zakona o pravima i zaštiti pripadnika
nacionalnih manjina s dostavljenim mišljenjem Ministarstva za evropske integracije i vanjske poslove
Republike Srpske. Nakon rasprave, zaključeno je da će se na narednoj sjednici detaljno raspravljati o
spornim odredbama navedenim u ovom mišljenju uz obavezu da se do tada pripreme kompromisni
prijedlozi s ciljem postizanja konsenzusa i otklanja pravo-tehničkih nedostataka radi kreiranja
kvalitetnijeg konačnog teksta zakona o pravima i zaštiti pripadnika nacionalnih manjina. (kraj)

